
[image: image2.jpg]



REPUBLIKA E SHQIPËRISË
KOMISIONI QENDROR I ZGJEDHJEVE

______________________________________________________________________
V E N D I M
PËR NJË NDRYSHIM NË VENDIMIN NR.270, DATË 5.06.2009 “PËR MIRATIMIN E SASISË SË FLETËVE TË VOTIMIT QË DO TË PRODHOHEN PËR ÇDO QENDËR VOTIMI  PËR ZGJEDHJET E KUVENDIT TË SHQIPËRISË, TË VITIT 2009”
Komisioni Qendror i Zgjedhjeve, në mbledhjen e tij të datës 21.06.2009, me pjesëmarrjen e:

Arben

RISTANI


Kryetar

Dëshira
SUBASHI


Zv.kryetare

LAZAJ



Anëtar

Hysen

OSMANAJ


Anëtar

Klement
ZGURI



Anëtar

Pandeli
VARFI



Anëtar

Vera

SHTJEFNI


Anëtar

shqyrtoi çështjen me:

OBJEKT:
Një ndryshim në Vendimin Nr.270, datë 5.06.2009 “Për miratimin e sasisë së fletëve të votimit për çdo qendër votimi për zgjedhjet për Kuvendin e Shqipërisë, të vitit  2009”. 
BAZA LIGJORE:
Neni 21, pika 1, neni 97, pika 4, dhe neni 99, pika 1, të ligjit nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

VËREN

Me Vendim nr.270, datë 5.06.2009, KQZ ka miratuar sasinë e fletëve të votimit që do të prodhohen për çdo QV për zgjedhjet për Kuvendin e Shqipërisë 2009, duke u mbështetur në të dhënat e Drejtorisë së Përgjithshme të Gjendjes Civile. Nga të dhënat e mara nga KZAZ-të, sipas listave përfundimtare që kanë çuar pranë tyre kryetarët e njësive të qevrisjes vendore, del se në disa njësi vendore ka ndryshim të numrit të QV-ve. Janë mbyllur 70 QV me numur të vogël zgjedhësish duke u bashkuar me QV të tjera, është mbyllur një QV e posaçme pa u bashkuar me QV të tjera, janë shtuar 2 QV të posacme dhe nga ndarja e QV-ve me numër të madh zgjedhësish, mbi 1000, janë krujuar 8 QV. Në total numri i QV me ndryshimet e përmendura shkon nga 4812 në 4751 QV. 
Në këto kushte del e nevojshme të prodhohen vetëm fletë votimi për 2 QV të posaçme të shtuara, që nuk ishin përfshirë në Vendimin Nr.270, datë 5.06.2009 dhe gjithashtu të ndryshojë shpërndarja e fletëve të votimit në QV-të që kanë pësuar ndryshime. 
PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, nenin 97, pika 4, dhe nenin 99, pika 1, të ligjit Nr.10019, datë 29.12.2008 “Kodi Zgjedhor i Republikës së Shqipërisë”, 

V E N D O S I :
1. Të miratojë sasinë e fletëve të votimit që do të shpërndahen QV-ve që kanë ndryshuar numrin e zgjedhësve për arsye të bashkimit apo ndarjes së tyre sipas Lidhjes 1 bashkëlidhur. 
2. Të miratojë sasinë e fletëve të votimit që do të prodhohen për 2 QV-të e shtuara, QV nr.1503 me 208 copë dhe QV nr.1680 me 20 copë.
3. Të asgjësohen fletët e votimit të prodhuara për QV-në e mbyllur, nr.4678, 30 copë.
4. Ky vendim hyn në fuqi menjëherë.

Nr . 374  i vendimit                          
 Data  21.06.2009 e vendimit

Për një ndryshim në Vendimin Nr.270, datë 5.06.2009 “Për miratimin e sasisë së fletëve të votimit për çdo QV për Zgjedhjet e Kuvendit të Shqipërisë, 2009”

